ՏԵՂԵԿԱՆՔ
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ 2018 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ 
ԿԱՄ ԲԱՑԱԿԱՅՈՒԹՅԱՆ ՄԱՍԻՆ
           «Հայաստանի Հանրապետության 2018 թվականի պետական բյուջեում վերաբաշխում և Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախա​գծի ընդունումը այլ իրավական ակտերի ընդունման անհրաժեշտություն չի առաջացնում:
ՏԵՂԵԿԱՆՔ
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ 2018 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ՆՎԱԶԵՑՄԱՆ ԿԱՄ ԱՎԵԼԱՑՄԱՆ ՄԱՍԻՆ
         «Հայաստանի Հանրապետության 2018 թվականի պետական բյուջեում վերաբաշխում և Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ փոփոխություններ կատարելու մասին» Հայաստանի Հանրապետու​թյան կառա​վարության որոշման նախա​գծի ընդունումը Հայաստանի Հանրապետության պետական բյուջեում լրացուցիչ ծախսեր չի առաջացնում:
ՏԵՂԵԿԱՆՔ–ՀԻՄՆԱՎՈՐՈՒՄ
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ 2018 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ
           1.  Իրավական ակտի անհրաժեշտությունը

Որոշման ընդունման անհրաժեշտությունը պայմանավորված է պետական ոչ առևտրային կազմակերպությունների օպտիմալացման շրջանակներում «Գրքի և հրատարակչական գործի կենտրոն» պետական ոչ առևտրային կազմակերպության կողմից իրականացվող գործառույթները միավորելու և դրանք մեկ կազմակերպության կողմից իրականացվելու հանգամանքով:
            2.  Ընթացիկ իրավիճակը և խնդիրները
«Գրքի և հրատարակչական գործի կենտրոն» պետական ոչ առևտրային կազմակերպությունը ստեղծվել էր մշակութային, տեղեկատվական, կրթական, հրա​տարակչական գործունեություն իրականացնելու, ինչպես նաև  գրական ժառանգության պահպանման, տարածման, գրավոր մշակույթի զարգացման և հանրահռչակման քաղաքականություն իրականացնելու նպատակով: ՊՈԱԿ-ն իրականացրել է նաև ազգային, արտերկրի տպագիր արտադրանքի հավաքածուների պահպանում, գրադա​րան​ներին բաշխում, տեղեկատվա​կան, գրադարանների զարգացման գիտական և մեթոդական աջակցություն, միջազգային համապատասխան կազմակերպությունների հետ համագործակցում, հրատարակությունների շնորհանդեսների, ցուցահան​դեսների կազմակերպում, ինչպես նաև հրատարակչական գործու​նեու​​թյուն: 
Սույն նախագծով նախատեսվում է ՊՈԱԿ-ի վերոնշյալ գործառույթների մի մասը վերապահել «Հա​յաս​տանի ազգային գրադարան» պետական ոչ առևտրային կազմա​կերպությանը, ինչպես նաև այդ գործառույթների լիարժեք իրականացման համար՝ որոշ հաստիքային միավորներ: Սակայն «Գրքի և հրատարակչական գործի կենտրոն» պետական ոչ առևտրային կազմակերպության լուծարման գործընթացը դեռևս ավարտված չէ, և Հայաստանի Հանրապետության կառավարության 2018 թվականի ապրիլի 5-ի N 389-Ն որոշման 5-րդ կետի 2-րդ ենթակետի կատարումը հնարավոր կլինի ապահովել «Գրքի և հրատարակչական գործի կենտրոն» պետական ոչ առևտրային կազմակերպության լուծարման գործընթացի ավարտից հետո: Հաշվի առնելով նույն որոշման 7-րդ կետով սահմանված պահանջներով կատարված փոփո​խությունները (ՀՀ մշակույթի նախա​րարի 2018 թվականի հունիսի 29-ի N 340-Ա հրամանով «Հայաստանի ազգային գրադարան» պետական ոչ առևտրային կազմակեր​պության կանոնադրությունում կատարվել են համապատասխան փոփոխություններ և գրադարանում ստեղծվել է «Գրականության հան​րահռչակման» բաժին)՝ առաջարկում ենք 2018 թվականի «Աջակցություն գրականության հրատարակ​մանը» ծրագրի «Թարգ​մանական ծրագրեր» ուղղության իրականացման համար նախատեսված գու​մարից (տարվա ընթացքում նախարարությունը արտա​սահ​մանյան հրատարակչութ​յուններից ընդունում է հայտեր՝ այս ծրագրով ֆինանսա​վորում հատկացնելու նպա​տակով, հաշվի առնելով այն հանգամանքը, որ ֆինանսա​վորվող հայտերի վերջ​նական ցանկը, համաձայն ծրագրի պայմանների, կազմվելու է ս. թ. նոյեմբերին՝ նպատակա​հար​մար ենք համարում գումարի վերաբաշ​խում ներքոնշյալ համապատաս​խանությամբ) 1861.0 հազար (մեկ միլիոն ութ հարյուր վաթսունմեկ հազար) դրամ ուղղել «Հայաս​տանի ազգային գրադարան» պետական ոչ առևտրային կազմա​կերպությունում «Գրա​կա​նության հանրահռչակման» բաժնի երեք աշխատակից​ների հինգ ամսվա աշխա​տանքի վարձատրությանը (ըստ «Հայաստանի ազգային գրադարան» ՊՈԱԿ-ի դրույքա​չափերի՝ բաժ​նի պետ՝ 1 մարդ x 5 ամիս x 144.0 հազար դրամ = 720.0 հազար դրամ, գլխավոր մասնագետներ՝ 2 մարդ x 5 ամիս x 114.1 հազար դրամ = 1141.0 հազար դրամ)՝ համապատասխանաբար Հայաստանի Հանրապետության 2018 թվականի պետական բյուջեի մա​սին Հայաս​տանի Հանրապետության օրենքի N 1 հավելվածում վերաբաշ-խում և «Հայաստանի Հանրա​պետության կառա​վարության 2017 թվականի դեկտեմբերի 28-ի N 1717-Ն որոշման NN 5 և 11 հավելվածներում փոփո​խո​ւ​թյուններ կատարելով:
Ֆի​նանսական միջոցների սղության պատճառով այս տարի բաժինը կազմված կլինի երեք աշխատակցից (բաժնի վարիչ և երկու մասնա​գետ), սակայն 2019 թվականի հունվարից նախատեսում ենք բաժնի աշխատանքները կազմակերպել առավել ընդ​լայնված կազմով, քանի որ գործառույթ​ներն ու անելիքները շատ են և բազմաբևեռ:
«Աջակցություն գրականության հրատարակ​մանը» ծրագրով իրականացվող «Հայ գրականությունը թարգմանություններում» դրամաշնորհային ծրագիրը ՀՀ մշակույթի նախարարության գրականության հանրահռչակման քաղաքականության իրականաց​ման դիտանկյունից գերկարևոր և շարունակական ծրագիր է, և այդ ուղղությունից գումարի վերաբաշխումը «Հայաստանի ազգային գրադարան» ՊՈԱԿ-ին պայմանա​վորված է այդ նույն ծրագրի արդյունավետ իրականացման հանգամանքով: 
           3. Նախագծի մշակման գործընթացում ներգրավված ինստիտուտները և անձինք

        Նախագծի մշակման աշխատանքները կատարել է Հայաստանի Հանրապե-տության մշակույթի նախարարությունը:
            4. Իրավական ակտի կիրառման դեպքում ակնկալվող արդյունքը
Որոշման նախագծի ընդունման արդյունքում «Գրքի և հրատարակչական գործի կենտրոն» պետական ոչ առևտրային կազմակերպության գործառույթների մի մասը կիրականացնի «Հայաստանի ազգային գրադարան» պետական ոչ առևտրային կազմակերպությունը: 

